
ᕕᓕᔅ ᐴᓕᐆ 

ᐅᖃᐅᓯᐅᔪᑦ: ᑮᑉ ᕼᐆᐸᒥ ᓄᕐᓗᐃᓐᓂ, ᕚᒃᓯ-4-ᒥ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᓚᐃᓴᓐᓯᖃᖅᑐᑦ 1BR-
FOX1118-ᒥᒃ - ᐋᕿᒋᐊᖅᑕᐅᓂᖏᑦ ᐲᔭᖅᑕᐅᖁᓪᓗᒋᑦ ᐅᖃᐅᓯᖏᑦ ᓴᕕᕋᔭᒃᓴᓕᕆᓂᖅ ᐃᒪᕐᓗᖕᒥᒃ 
ᑯᕕᔭᐅᔪᓐᓇᖃᑦᑕᕐᓂᖓᓄᑦ ᒪᓕᒐᒃᓴᐃᑦ 
 
ᕕᓕᓯᒧᑦ,  
 
ᓴᐳᓐᓂᐊᖅᑎᕐᔪᐊᑦ ᐃᒡᓗᕐᔪᐊᓕᐅᖅᑎᖏᑦ ᑲᓇᑕᒧᑦ (DCC-ᑯᑦ) ᐱᔾᔪᑎᓪᓗᒋᑦ ᐱᓕᕆᕕᖓᑦ ᑲᓇᑕᓕᒫᒥᒃ 
ᓴᐳᓐᓂᐊᖅᑎᒃᑯᓐᓂᒃ, ᑐᒃᓯᕋᖅᓯᒪᓕᖅᐳᑦ ᐋᕿᒋᐊᖅᑕᐅᖁᔨᓂᕐᒥᒃ ᓄᑖᓂᒃ ᑐᓂᔭᐅᓵᓚᐅᖅᑐᓂᒃ ᐃᒪᕐᓂᒃ 
ᐊᑐᕈᓐᓇᕐᓂᕐᒧᑦ ᓚᐃᓴᓐᓯᒥᒃ ᓇᓴᐅᑎᓕᒃ FOX1118. ᒫᓐᓇᐅᔪᖅ ᑖᓐᓇ ᐃᒪᕐᓂᒃ ᐊᑐᕈᓐᓇᐅᑎᐅᔪᖅ 
ᓚᐃᓴᓐᓯᖓᑦ ᐃᓚᖃᕐᒪᑦ ᒪᓕᒋᐊᖃᕐᓂᖓᓂᒃ ᐃᒪᕐᓗᑯᐃᑦ ᐊᖏᔫᓂᖃᕆᐊᖃᕐᓂᖏᓐᓂᒃ 
ᒥᑭᓂᖅᐹᖑᓂᖃᖅᑎᑕᐅᔪᒥᒃ ᓴᕕᕋᔭᒃᓴᐅᓂᕐᒥᒃ (ᐊᐃᔪᓐᒥᒃ); ᐅᓇᖅᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ 
ᓴᓗᒻᒪᖅᓴᐃᓂᕐᒥᒃ ᐱᓕᕆᔨᖏᑦ ᓄᓇᕗᒻᒥ ᐃᒪᕐᓄᑦ ᑲᑎᒪᔨᓄᑦ ᐲᖅᑕᐅᖁᔨᖕᒪᑕ ᑖᔅᓱᒥᖓ 
ᐃᓚᒋᔭᐅᓂᖓᓂᒃ ᒪᓕᒐᒃᓴᓄᑦ ᐃᒪᕐᓗᑯᐃᑦ ᑯᕕᑎᑕᐅᔪᓐᓇᕐᓂᖏᓐᓂᒃ ᒪᓕᒐᕐᓂᒃ.  
 
ᓴᕕᕋᔭᒃᓴᖅ ᓄᓇᕐᔪᐊᓕᒫᒥ ᓯᑕᒪᒋᔭᐅᓪᓗ ᐱᑕᖃᕐᓂᖅᐹᖑᒐᒥ ᓄᓇᕐᔪᐊᕐᒥ, ᐊᒻᒪᓗ ᐱᑕᖃᕐᓂᖅᐹᖑᓪᓗᓂ 
ᐅᖁᒪᐃᑦᑐᓂᒃ ᐊᔾᔨᒌᖏᑑᑎᓂᒃ ᓴᕕᕋᔭᒃᓴᐅᔪᓂᒃ. ᑕᒪᓐᓇ ᐊᐃᔪᓐ ᓴᕕᕋᔭᒃᓴᖅ ᐱᑕᖃᕆᐊᖃᒻᒪᕆᒃᓱᓂ 
ᑎᒥᒧᑦ ᐃᓚᒋᔭᐅᒋᕗᑦ ᐆᒻᒪᔾᔪᑕᐅᓲᖑᓂᕐᒧᑦ. ᑕᒪᐃᓐᓂᓕᒫᖅ ᐃᓂᒋᔭᐅᔪᑦ ᓄᓇᒥ ᐱᓕᕆᕕᐅᔪᑦ 
ᖃᐅᔨᓴᖅᑕᐅᓂᖏᓐᓂᒃ ᓴᓗᒻᒪᖅᓴᖅᑕᐅᓯᒪᔪᓂ, ᐃᓕᑕᕆᔭᐅᔪᖃᓚᐅᖅᓯᒪᖏᒻᒪᑦ ᓱᕈᕐᓇᖅᑑᓂᕐᒧᑦ 
ᐃᓱᒪᓘᑕᐅᓂᖓᓄᑦ ᑕᒪᐃᓐᓂᑦᑎᐊᖅ ᓇᓪᓕᐊᖕᓂᑐᐃᓐᓇᖅ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ.  

ᒪᓕᒃᑕᐅᒍᑎᒃ ᓇᓗᓇᐃᒃᑯᑕᐃᑦ ᑲᓇᑕᒥᐅᑦ ᐃᒥᕈᓐᓇᕐᓂᖏᓐᓂᒃ ᐃᒪᐃᑦ ᐱᐅᔫᔭᕆᐊᖃᕐᓂᖏᓐᓄᑦ 
ᓴᕕᕋᔭᒃᓴᖃᕈᓐᓇᕐᓂᖏᓐᓄᑦ, 'ᐊᖏᓂᖅᐹᖑᖁᔭᐅᓂᖓᓂᒃ ᐋᕿᒃᓯᒪᔪᖃᖏᓚᖅ' (ᐋᓐᓂᐊᖅᑐᓕᕆᔨᒃᑯᑦ 
ᑲᓇᑕᒥ ᖃᕈᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓄᑦ ᑐᕌᕈᑎᒦᑦᑐᑦ, http://www.hc-sc.gc.ca/ewh-
semt/pubs/water-eau/iron-fer/index-eng.php); ᐱᐅᔫᓂᖓᓄᑦ ᑐᕌᒐᕆᔭᐅᕗᖅ 
ᓴᕕᕋᔭᒃᓴᖃᖅᑎᒋᔪᓐᓇᕐᓂᖏᑦ ᐃᒥᖅᑕᐅᕙᖕᓂᐊᖅᑐᓂ ᐃᒪᕐᓂᒃ ᐆᒃᑐᕋᖅᑕᐅᓯᒪᕗᖅ ᐊᖏᓂᒃᓴᖓ ᐃᒫᒃ 
≤0.3 mg/L (≤300 µg/L). ᑐᖁᓐᓇᖅᑐᖃᕐᓂᖓᓄᑦ ᐊᒃᑐᖅᑕᐅᓯᒪᔪᓐᓇᕐᓂᖅ ᓴᕿᓚᕿᓯᒪᔪᖅ 
ᐄᔭᐅᔪᖃᕋᔭᖅᐸᑦᑦ ᐊᖏᔪᐊᓗᖕᓂᒃ ᓴᕕᕋᔭᒃᓴᐅᓂᖃᖅᑐᒥᒃ, ᑭᓯᐊᓂ ᓴᕿᑎᑦᑎᔪᖃᖅᓯᒪᖏᓪᓚᖅ 
ᖃᐅᔨᒪᓇᕈᑕᐅᓇᔭᖅᑐᓂᒃ ᓴᕕᕋᔭᒃᓴᖃᖅᑎᒋᓂᖏᓐᓂᒃ ᐊᐃᔪᓐᒥᒃ ᐱᑕᖃᖃᑦᑕᐃᓐᓇᖅᑐᓂ ᓂᕿᓂᒃ 
ᐅᕝᕙᓗᓐᓃᑦ ᐃᒥᖅᑕᐅᕙᒃᑐᓂ ᐃᒪᕐᒥ, ᐅᓗᕆᐊᓇᕐᓂᖓᓂᒃ ᐃᓄᖕᓄᑦ ᖃᓄᐃᖏᓐᓂᖏᓐᓄᑦ.  
 
ᓴᓗᒻᒪᖅᓴᖅᑕᐅᓂᖓᓄᑦ ᐱᓕᕆᐊᖑᔪᑦ ᑕᐅᕙᓂ ᑮᑉ ᕼᐆᐸᒥ  ᓄᕐᓗᐃᓐᓂ, ᓂᕆᐅᒋᔭᖃᖏᒻᒪᑕ 
ᐃᒪᕐᓗᓕᐅᖅᑐᖃᕐᓂᐊᕐᓂᕐᒥᒃ; ᐊᒥᓱᒐᓴᐅᕗᑦ ᓴᓗᒻᒪᖅᓴᖅᑕᐅᔪᓂ ᐱᓕᕆᐊᖑᔪᑦ ᐊᑐᕈᑕᐅᓇᔭᖅᑐᑦ 
ᐃᒪᕐᓗᑯᓕᐅᖅᐸᓪᓕᐊᓂᕐᒧᑦ, ᓲᕐᓗ ᐃᒪᐃᔭᐅᕙᓪᓕᐊᓂᖏᓐᓂᒃ ᐱᓕᕆᓂᕐᒥᒃ, ᐊᒃᑐᖅᑕᐅᓂᖏᓐᓂᒃ ᐃᒪᐃᑦ 
ᐊᒃᑕᑯᓂᒃ ᐊᒻᒪᓗ ᓱᕈᕐᓇᖅᑐᓖᑦ ᓄᓇᐃᑦ ᐃᑉᔪᐃᑦ ᐊᒨᖃᖅᑕᐅᓂᖏᓐᓂᒃ ᐲᔭᖅᑕᐅᓗᑎᒃ, ᓄᑖᓪᓗ ᓄᓇᐃᑦ 
ᐊᒃᑕᑯᒃᓴᐃᑦ ᐊᐅᓚᑕᐅᓂᖏᓐᓂᒃ, ᐊᒻᒪᓗ ᓱᕈᕐᓇᖅᑐᖃᖅᑐᓂᒃ ᐃᑉᔪᐃᑦ ᓴᓗᒻᒪᖅᓴᖅᑕᐅᒋᐊᕐᓂᖏᓐᓂᒃ. 
ᐊᑐᖅᑕᐅᔪᑦ ᐃᒪᐃᑦ ᐊᔾᔨᒌᖏᑦᑑᑎᐅᔪᓂᒃ ᐃᓱᒪᓘᑕᐅᓕᕈᓐᓇᖅᑐᒃᓴᐅᕗᑦ ᐊᒻᒪᓗ ᐊᖏᓂᖏᑦ 
ᓂᕈᐊᖅᑕᐅᓯᒪᔪᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᑦ ᐱᑕᖃᕐᒪᖔᑕ ᐃᒪᕐᓗᑯᖑᖅᓯᒪᔪᓂᒃ 
ᓴᕿᐅᒪᑎᑦᑎᕗᑦ ᖃᓄᐃᑦᑑᓂᖏᓐᓂᒃ ᓱᕈᕐᓇᖅᑐᑦ ᖃᐅᔨᔭᐅᔪᓐᓇᖅᑐᑦ ᐊᕙᑎᒥᒃ 
ᖃᐅᔨᓴᖅᑕᐅᔪᖃᓚᐅᖅᑎᓪᓗᒍ. ᑕᐃᒃᑯᐊ ᒪᑯᓂᖓ ᐃᓚᖃᖅᑎᑕᐅᕗᑦ:  
 
• pH    • ᐊᖅᓱᐊᓗᒃ ᐊᒻᒪᓗ ᐅᖅᓯᖅᑎᕈᑦ • ᑐᖁᓐᓇᖅᑐᖅ ᐋᔅᓴᓂᒃ 
• ᑳᑦᒥᔭᒻ, ᐹᑐᓖᓄᑦ   • ᑯᕉᓂᔭᒻ ᑕᖅᓵᖅᑐᖅ ᓴᕕᕋᔭᒃᓴᖅ • ᑰᐸᓪᑦ, ᑐᖑᔪᕐᓚᒃᑐᖅ ᓴᕕᕋᔭᒃᓴᔭᖅ 
 ᐃᓚᒃᓴᔭᐃᑦ       
• ᑲᓄᔭᖅ   • ᐊᕿᑦᑑᔭᖅ ᓴᕕᕋᔭᒃᓴᔭᖅ  • ᒨᑯᕆ, ᐊᕿᕐᕉᔭᖅ 
• ᓂᑯᓪ ᓴᕕᕋᔭᒃᓴᖅ  • ᐱᓯᐲᑦ, ᓄᖑᔪᐃᑦᑐᓖᑦ  • ᔨᖕᒃ 
 
ᑕᒪᒃᑯ ᐊᖏᔫᓂᖏᑦ ᐊᔾᔨᒌᖕᓂᖃᖅᑐᐃᓐᓇᐅᖏᓐᓇᖅᐳᑦ ᒪᓕᒃᑕᐅᓪᓗᑎᒃ ᐊᓯᓕᒫᖏᑦ ᐃᒪᕐᓂᒃ 
ᐊᑐᕈᓐᓇᕐᓂᕐᒧᑦ ᓚᐃᓴᓐᓯᓂᒃ ᐱᔭᐅᖃᑦᑕᖅᑐᓂᒃ ᐃᒪᕐᓄᑦ ᑲᑎᒪᔨᓂᒃ, ᐱᓕᕆᓂᕐᒧᑦ ᐊᓯᖏᓐᓂ 
ᕿᒪᒃᑕᐅᓯᒪᔪᓂ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂ. ᓯᕗᓪᓕᖅᐹᑦ ᐃᒪᕐᓂᒃ ᐊᑐᕈᓐᓇᕐᓂᕐᒧᑦ 
ᓚᐃᓴᓐᓯᐅᔪᖅ ᓈᓴᐅᑎᓕᒃ 1BR-FOX0713 ᑐᓂᔭᐅᓚᐅᖅᓯᒪᔪᖅ DLCU ᕖᒃᓯ-4-ᒥ, ᑮᑉ ᕼᐆᐸᒥ, 
ᓄᕐᓗᐃᓐᓂᕐᒥ, ᐃᓚᖃᓚᐅᖅᓯᒪᔪᖅ ᖁᓛᓃᑦᑐᓂᒃ ᐊᖏᓂᖃᖅᑎᑕᐅᔪᓂᒃ ᐅᖃᐅᓯᐅᓯᒪᖏᑦᑎᐊᖅᓱᑎᒃ 
ᒥᑭᓐᓂᖅᐸᖑᔭᕆᐊᖃᕐᓂᖏᑦ ᓴᕕᕋᔭᒃᓴᖃᕐᓂᖏᓐᓂᒃ ᐊᐃᔪᓐᒥᒃ.  
 
ᐊᐃᔪᓐᑕᖃᐃᓐᓇᐅᔭᕋᓗᐊᖅᑎᓪᓗᒋᑦ ᑕᐅᕙᓂ ᓄᓇᖓᓂ ᕚᒃᓯ-4-ᒥ ᓄᓇᒥ, ᐃᓱᒪᒋᔭᐅᖏᓪᓚᖅ 
ᓱᕈᕐᓇᖅᑑᓂᖓᓂᒃ ᐃᓱᒪᓘᑕᐅᔪᒥᒃ. ᐱᔾᔪᑕᐅᓪᓗᓂ, ᐊᐃᔪᓐ ᓱᕈᕐᓇᖅᑑᖓ ᐃᓱᒪᓘᑕᐅᓂᖓᓄᑦ, ᐊᒻᒪᓗ 
ᒪᓕᒐᐃᑦ ᐊᑕᔪᑦ ᑖᒃᑯᓄᖓ ᐱᔾᔪᑎᖃᑐᐃᓐᓇᕐᓂᖏᓐᓄᑦ ᐱᐅᔫᔭᕆᐊᖃᓂᖏᓂᒃ, ᓴᐳᓐᓂᐊᖅᑎᕐᔪᐊᑦ 
ᐃᒡᓗᕐᔪᐊᓕᐅᖅᑎᖏᑦ ᑲᓇᑕᒧᑦ (DCC-ᑯᑦ) ᑐᒃᓯᕋᕈᒪᕗᑦ ᐲᖅᑕᐅᖁᓪᓗᒍ ᑕᒪᓐᓇ ᒥᑭᓐᓂᖅᐹᖃᖁᔭᐅᓂᖅ 
ᐊᓯᖏᓐᓂᒃ ᐊᒥᓱᒐᓴᐅᔪᓂᒃ ᒥᕿᓐᓂᖅᐹᖃᖅᑎᑕᐅᔪᓂᒃ ᖃᐅᔨᓴᖅᑕᐅᔪᒃᓴᓂᒃ 
ᐃᒪᕐᓗᑯᖑᖅᑎᑕᐅᕙᓪᓕᐊᔪᓂᒃ ᑕᐅᕙᓂ ᐱᓕᕆᔪᓂ.  
 
ᐆᒃᑐᕈᑏᑦ ᐋᕿᒋᐊᖅᑕᖁᔨᓂᕐᒧᑦ ᐃᒪᐃᑦ ᐊᑐᖅᑕᐅᓂᖏᓐᓄᑦ ᓚᐃᓴᓐᓯᒥᒃ ᑖᒃᑯᓇᓃᖃᑕᐅᕗᖅ ᑎᑎᖃᖏᑦ. 
ᓈᒻᒪᖕᓂᐊᖅᑐᒃᓴᐅᕗᑦ ᖃᐅᔨᒪᑎᑦᑎᔾᔪᑎᓕᐊᕆᓯᒪᔭᕗᑦ ᑕᒡᕙᓂ ᑎᑎᖃᒥᒃ ᐊᒻᒪᓗ ᐋᕿᒋᐊᕈᑎᒃᓴᐅᔪᓂᒃ 

ᐆᒃᑐᕈᑎᑦᑎᓐᓃᑦᑐᑦ. ᐊᑏᑐᖅ ᖃᖓᑐᐃᓐᓇᖅ ᐊᑖᓂ ᐊᑎᓕᐅᖅᓯᒪᔪᒧᑦ ᐅᖃᕐᓂᐊᖅᐳᓯ ᖃᖓᑐᐃᓐᓇᖅ 
ᐊᐱᖁᑎᒃᓴᖃᑐᐊᕈᔅᓯ ᐅᕝᕙᓗᓐᓃᑦ ᐅᖃᐅᓯᕆᑦᑎᐊᒃᑲᓐᓂᕈᒪᓂᐊᕈᔅᓯᐅᒃ ᑕᒪᒃᑯᐊ.  

ᐊᕙᑎᓕᕆᓂᕐᒥᒃ ᐱᓕᕆᐊᒃᓴᓂᒃ ᑐᑭᓕᐅᖅᑎᖓᑦ 
ᓴᐳᓐᓂᐊᖅᑎᑎᕐᔪᐊᑦ ᐃᒡᓗᓕᐅᖅᑏᑦ ᑲᓇᑕᒥ 
613-995-9741 

